
 

 

ᐅᑕᓇᐣᐠ ᑎᐸᒋᒧᐏᐣ 

• ᐃᐍ ᐘᑲᐦᐃ ᓇᑲᒋᒋᑫᐏᐣ ᒣᑿᐨ ᑐᒋᑲᑌ ᐃᒪᓀᑫ ᑲᐘᓇᐱᑲᐠ ᓀᑫᐦᐃ ᐃᒪ 

ᑮᐍᑎᓄᐣᐠ ᐅᐣᑌᕒᐄᔪ (ᐊᓂᔑᓂᓂᐘᐠ ᒥᔒᐣ ᑲᐃᔑᓂᑲᑕᒧᐘᐨ ᑲᐘᓇᐱᑲᐠ). 

• ᐃᑭᐍᓂᐘᐠ ᐁᐑᒌᐏᑎᐘᐨ 15 ᐃᓑᑯᓂᑲᓇᐣ ᐃᒪ ᒪᑕᐘ ᒦᓇ ᒪᓑᑮᑯᐘᐠ 

ᑎᐯᐣᒋᑫᐏᓇᐣ ᒦᓇ ᑲᔦ ᐃᓯᓭᐏᐣ ᑲᓇᑲᒋᑐᐘᐨ ᐅᑭᒪᐏᐣ ᐅᒪ ᑲᓇᑕ (IAAC). 

• ᒪᒪᐤ, ᐅᑮᐅᔑᑐᓇᐘ ᐘᑲᐦᐃ ᓇᑲᒋᒋᑫᐏᐣ ᑲᐲᑕᒧᐘᐨ (RAWG), 

ᐁᐸᐸᒥᓯᐘᐨ ᒋᓃᑲᓂᓑᑲᒧᐘᐨ ᐃᐍ ᓇᓇᑲᒋᒋᑫᐏᐣ. 

ᐁᑯᓀᐣ ᐃᐍ ᐘᑲᐦᐃ ᓇᑲᒋᒋᑫᐏᐣ? 

• ᐃᐍ ᐘᑲᐦᐃ ᓇᑲᒋᒋᑫᐏᐣ ᐁᒥᔕᐠ ᑲᓇᓇᐣᑐᑭᑫᐣᒋᑲᓂᐘᐠ ᐁᑲᓇᐘᐸᐣᒋᑲᑌᑭᐣ 

ᐃᓂᐍᓂᐘᐣ ᑲᒥᓄᓭᑭᐣ ᒦᓇ ᑲᒪᐣᓯᓭᑭᐣ ᐃᓯᓭᐏᓇᐣ ᐃᒪ ᑲᒥᔒᓇᑭᐣ ᒪᒋᑕᐏᐣ 

ᐊᓄᑮᐏᓇᐣ ᐃᒪ ᐯᔑᑯ ᓀᑫᐦᐃ, ᐃᓂᐍᓂᐘᐣ ᑲᔦ ᐅᑕᓇᐣᐠᒦᓇ ᓃᑲᓂᐠ 

ᑐᑕᒧᐏᓇᐣ. 

• ᑲᓇᐘᐸᐣᒋᑫᒪᑲᐣ ᐊᓃᐣ ᑲᒣᔾᑭᓭᑭᐣ ᑐᑕᒧᐏᓇᐣ ᐁᒪᒪᐤ ᐃᓯᓭᑭᐣ ᐃᓯᓭᐏᓇᐣ 

ᑫᐃᔑᒋᑫᒪᑲᐠ ᐃᒪ ᒥᓯᐍ ᐊᐦᑮᐏᓇᐣ ᒦᓇ ᑕᔒᑫᐏᓇᐣ. 

• ᑲᑲᑵᑌᐱᓂᑲᑌᐠ ᐃᐍ ᒋᐑᒋᐦᐊᑲᓀᐘᐨ ᑲᐅᓀᐣᒋᑫᐘᐨ ᒋᐑᒋᒋᑲᑌᐠ ᑲᒥᓄᓭᐠ 

ᒪᒋᑕᐏᐣ ᒦᓇ ᒋᒪᓇᒋᒋᑲᑌᐠ ᒥᓯᐍ ᐊᐦᑮᐏᓇᐣ, ᒋᐑᒋᒋᑲᑌᐠ ᑕᔒᑫᐏᓇᐣ 

ᒋᒥᓄᔭᑭᐣ, ᒦᓇ ᒋᒪᓑᑲᐏᒋᑲᑌᐠ ᔔᓃᔭᑫᐏᐣ. 

• ᐃᐍ ᐘᑲᐦᐃ ᓇᑲᒋᒋᑫᐏᐣ ᐅᓇᒋᑫᐏᐣ ᐊᐸᒋᒋᑲᐣ ᒋᐅᐣᒋᓭᑭᐣ ᐑᐣᑕᒪᑫᐏᓇᐣ 

ᒦᓇ ᑫᐃᓀᐣᒋᑲᑌᐠ ᒋᑮᑐᒋᑲᑌᑭᐣ ᒋᑕᐸᓯᓂᑲᑌᐠ ᑲᒪᐣᓯᓭᑭᐣ ᐃᓯᓭᐏᓇᐣ ᒦᓇ 

ᒋᑲᐣᒋᐍᐸᐦᐃᑲᑌᑭᐣ ᐃᓂᐍᓂᐘᐣ ᑲᒥᓄᓭᑭᐣ ᐃᓯᓭᐏᓇᐣ. 

• ᐘᑲᐦᐃ ᓇᑲᒋᒋᑫᐏᓇᐣ ᑲᐏᐣ ᒋᓇᐸᒋᑲᑌᐠ ᐃᓂᐍᓂᐘᐣ ᐊᓄᑮᐏᓇᐣ 

ᑲᐯᔑᑯᐊᑌᑭᐣ ᓇᑲᒋᒋᑫᐏᓇᐣ ᑲᔦᒪ ᒋᐅᓀᐣᒋᑲᑌᐠ ᐃᐍ ᐯᔑᐠ ᐊᓄᑮᐏᐣ 

ᒋᑮᒪᑕᓄᑮᒪᑲᐠ. 

ᐃᓂᐍᓂᐘᐣ ᐘᑲᐦᐃ ᓇᑲᒋᒋᑫᐏᓇᐣ ᒦᓇ ᐃᓯᓭᐏᓇᐣ ᓇᑲᒋᒋᑫᐏᓇᐣ ᓇ ᒪᔭᒼ 

ᐃᓇᑌᐘᐣ? 

• ᐃᓯᓭᐏᓇᐣ ᓇᑲᒋᒋᑫᐏᓇᐣ ᐃᓇᒋᑲᑌ ᒋᓇᑲᒋᒋᑲᑌᑭᐣ ᑫᐃᓯᓭᐠ ᐃᐍ ᑲᐯᔑᑯᐠ 

ᒪᒋᑕᐏᐣ ᒋᐅᓀᐣᒋᑲᑌᐠ ᑮᓑᐱᐣ ᒋᑮᒪᑕᓄᑮᒋᑲᑌᐠ, ᒋᓇᑲᑕᐍᐣᒋᑲᑌᑭᐣ 

ᑫᒥᓄᓭᑭᐣ ᒦᓇ ᑫᒪᐣᓯᓭᑭᐣ ᐃᓯᓭᐏᓇᐣ. 

• ᐃᐍ ᑲᑲᓇᐘᐸᐣᒋᑲᑌᐠ ᐃᐍ ᑲᐃᓇᒋᑲᑌᐠ ᑲᐯᔑᑯᐠ ᒪᒋᑕᐏᐣ 

ᑫᓇᓇᐣᑐᑭᑫᐣᒋᑲᑌᐠ. ᐘᑲᐦᐃ ᓇᑲᒋᒋᑫᐏᓇᐣ ᑲᐏᐣ ᒋᐯᐦᐃᑯ ᑲᓇᐘᐸᐣᒋᑫᒪᑲᐠ 

ᑲᐯᔑᑯᐠ ᐊᓄᑮᐏᐣ ᐁᑲᓇᐘᐸᐣᒋᑲᑌᐠ ᒥᓯᐍ ᐘᑲᐦᐃ. 

• ᐁᑲᓇᐘᐸᐣᒋᑲᑌᐠ ᑲᒥᔕᑭᐣ ᐃᓯᓭᐏᓇᐣ ᒋᐑᐣᒋᑲᑌᐠ ᒋᑭᑫᐣᑕᑯᐠ ᑫᐃᔑ 

ᐅᓀᐣᒋᑲᑌᐠ ᐃᐍ ᒪᒋᑕᐏᐣ ᒦᓇ ᒥᓯᓷ ᐊᐦᑮᐏᐣ ᐱᒥᐏᒋᑫᐏᐣ ᐃᒪ ᐘᑲᐦᐃ. 

• ᐅᐣᒋ ᐑᒋᐦᐃᐍᓭ ᒋᓂᓯᑐᒋᑲᑌᑭᐣ ᐃᓂᐍᓂᐘᐣ ᑲᒥᔕᑭᐣ ᐃᓯᓭᐏᓇᐣ ᐃᒪ 

ᐘᑲᐦᐃ. 

• ᐅᓄᐍᓂᐘᐣ ᓇᑲᒋᒋᑫᐏᓇᐣ ᐃᒪ ᐊᓅᑮᐏᓂᐠ ᐃᓯᓭᐏᓇᐣ ᓇᑲᒋᒋᑫᐏᓇᐣ ᐅᐣᒋ 

ᒥᓄᓭ ᒦᓇ ᑿᔭᐠ ᐁᐃᓯᓭᑭᐣ. 

• ᐁᐊᒋᑲᑌᑭᐣ ᑲᔦ ᐃᑭᑐᐏᓇᐣ, ᔕᑯᐨ ᐁᑲ ᐁᐅᓀᐣᒋᑫᒪᑲᐠ ᑫᔕᐳᓂᑲᑌᑭᐣ ᑲᔦᒪ 

ᒋᓇᑲᓑᑭᑲᑌᐠ ᑲᐯᔑᑯᐠ ᒪᒋᑕᐏᐣ. 

ᐋᓃᐣ ᑫᐃᓇᐸᒋᒋᑲᑌᐠ ᐃᐍ ᐘᑲᐦᐃ ᓇᑲᒋᒋᑫᐏᐣ ᐃᒪ ᐚᓇᐱᑲᐣᐠ ᓀᑫᐦᐃ? 

• ᑫᐃᓇᐸᒋᒋᑲᑌᐠ ᐃᐍ ᒋᐸᑭᑎᓂᑲᑌᐠ ᐑᐣᑕᒪᑫᐏᐣ ᒦᓇ ᑎᐸᑭᐣᒋᑲᓇᐣ ᐃᒪ 

ᐘᑲᐦᐃ, ᑲᔦ ᐃᓂᐍᓂᐘᐣ ᑫᐃᓯᓭᑭᐣ ᑲᐅᐣᒋᓭᑭᐣ ᓄᐣᑯᒼ ᒦᓇ ᓃᑲᐣ ᒪᒋᑕᐏᓇᐣ. 

• ᐅᐣᒋ ᐑᒋᐦᐃᐍᓭ ᐃᒪ ᐊᓂᔑᓂᓃᑲᐣᐠ ᒋᓂᓯᑐᑕᒧᐘᐨ ᑲᒣᒣᔾᑭᓇᑯᑭᐣ 

ᒪᒋᑕᐏᓇᐣ ᑫᓃᓯᓭᑭᐣ ᒦᓇ ᑫᓂᐅᓇᒋᑲᑌᑭᐣ ᐃᐍ ᑲᐃᓇᑌᐠ ᒋᐊᓂᑐᒋᑲᑌᐠ 

ᓃᑲᓂᐠ. 

• ᑲᔦ ᐁᐃᓄᐦᐃᑲᑌᐠ ᒋᓂᓯᑕᐏᓇᑯᐠ ᒦᓇ ᒋᓇᑲᑕᐍᐣᒋᑲᑌᐠ ᑫᓇᑭᓑᑭᑲᑌᑭᐣ ᒦᓇ 

ᑫᓂᒪᒪᐤ ᐃᓯᓭᑭᐣ ᐃᓯᓭᐏᓇᐣ ᒦᓇ ᐊᓃᐣ ᑫᐃᓯᓭᑭᐣ ᐅᐍᑎᓀᑫ ᑭᓌᑲᓑ 

ᐃᓯᓭᐏᓇᐣ, ᐃᓂᐍᓂᐘᐣ ᑎᓄᑲᐣ ᐱᒪᑎᓯᐏᓇᐣ ᑲᔦᒪ ᒥᓯᐍ ᐊᐦᑮᐏᓂᐠ, 

ᐃᓂᐍᓂᐘᐣ ᑲᔦ ᑲᑭᒌᓀᑕᑯᑭᐣ ᒥᓯᓷ ᐊᐦᑮᐏᓇᐣ, ᒥᓄᔭᐏᐣ, ᐃᓇᑲᓀᓯᐏᐣ, 

ᐱᒪᑎᓯᐏᐣ ᒦᓇ ᔔᓃᔭᑫᐏᐣ ᑫᐃᓯᓭᑭᐣ, ᑲᔦ ᑫᐃᓯᓭᑭᐣ ᐊᓂᔑᓂᓂᐘᐠ ᒦᓇ 

ᐅᑕᓂᔑᓂᓂ ᒦᓇ ᑭᒋᓇᑯᒥᑎᐏᐣ ᒦᓂᑯᐏᐊᐣ, ᑲᔦ ᓅᐣᑯᒼ ᒦᓇ ᐅᐊᑕᓇᐣᐠ 

ᐊᓂᑫ ᐱᒪᒋᐦᐅᐏᓇᐣ ᑲᑭᒌᓀᐣᑕᑯᑭᐣ. 

 

ᐘᑲᐦᐃ ᓇᑲᒋᒋᑫᐏᐣ ᐃᒪ ᐚᓇᐱᑲᐣᐠ ᓀᑫᐦᐃ ᐑᐣᑕᒪᑫᐤ ᐯᐸᐣ 



 

 

ᐊᐣᑎᓀᑫ ᒦᓇ ᐊᓇᐲ ᐃᐍ ᐘᑲᐦᐃ ᓇᑲᒋᒋᑫᐏᐣ ᑫᑐᒋᑲᑌᐠ? 

• ᐃᐍ ᐘᑲᐦᐃ ᓇᑲᒋᒋᑫᐏᐣ ᐃᒪ ᐃᔑ ᑲᓇᐘᐸᐣᒋᑲᑌ ᐘᑲᐦᐃ ᑲᐘᓇᐱᑲᐠ 

(ᑲᐘᓇᐱᑲᐠ) ᒎᓃᔭᐏ ᐊᐃᐣ ᑲᑮᔑᒥᑲᐘᑲᓀᐨ ᐃᒪ ᒉᒥᐢ ᐯ ᑕᐸᓵᑮᐣᐠ 

ᐁᐃᔑᐊᑌᐠ ᐃᒪ ᐅᐣᑌᕒᐄᔪ ᑭᒋᑮᐍᑎᓄᐣᐠ, ᑮᐍᑎᓌᐸᓄᐣᐠ ᐅᐣᒋ ᐑᑵᑑᐣᐠ. 

• ᐃᓂᐍᓂᐘᐣ ᑲᔦ ᑕᔒᑫᐏᓇᐣ ᒦᓇ ᐊᓂᓑᓂᓂᐤ ᐊᐦᑮᐣ ᐊᓂᔑᓂᓂᐤ 

ᑎᐯᐣᒋᑫᐏᓇᐣ ᒦᓇ ᐃᓊᓂᐘᐣ ᒋᓃᑲᓂ ᓇᑭᓑᑲᒧᐘᐨ ᑫᒥᓄᓭᑭᐣ ᒦᓇ ᑫᒪᐣᓯᓭᑭᐣ 

ᐃᓯᓭᐏᓇᐣ ᑫᑐᒋᑲᑌᐠ ᐃᒪ ᐊᓂᔑᓂᓂᐤ ᐊᐦᑮᐣᐠ. 

• ᐊᐸᐣ ᑲᑮᔑᒋᑲᑌᐠ ᑲᐃᓇᒋᑲᑌᐠ ᐊᓅᑮᐏᐣ ᓇᐸᐸᐣᒋᑲᐣ, ᐃᐍ ᐘᑲᐦᐃ 

ᓇᑲᒋᒋᑫᐏᐣ ᑫᓂᑐᒋᑲᑌᐠ ᑮᒪᒋᒋᑲᑌ ᒣᑿᐨ ᐊᐱᑕᐱᐴᐣ ᑮᓯᐢ 20, 2025, ᒦᓇ 

ᒥᓂᑯᐠ ᑫᐱᒥᑲᒪᑲᐠ 30 ᑕᓱᑮᓯᐢ ᐊᑯᓇᐠ ᐊᐱᑕᐏᓭᐠ 2027. 

ᐋᐦᑮᐏ ᒪᐣᓯᓇᐦᐃᑲᐣ ᐃᒪ ᐘᑲᐦᐃ ᓇᑲᒋᒋᑫᐏᐣ ᑫᑕᔑᑐᒋᑲᑌᐠ 

 

 

ᐊᐘᓀᓇᐠ ᐃᑭᐍᓂᐘᐠ ᐊᓂᔑᓂᓂᐘᐠ ᑲᐑᒋᐏᑎᐘᐨ? 

 
ᐱᒥᐏᒋᑫᐏᓇᐣ ᑲᑐᑕᒧᐘᐨ ᐅᔑᐲᐦᐃᑫᐏᐣ ᑲᐑᒋᑐᐘᐨ: 

• ᒪᑕᐘ ᐱᒥᐏᒋᑫᐏᐣ (ᓃᐏᐣ ᓰᐲᐣ ᒥᓯᐍ ᐋᐦᑮᐏᐣ ᐑᒋᑐᐏᐣ); ᒦᓇ ᒪᓑᑮᑯᐘᐠ 

ᐱᒥᐏᒋᑫᐏᐣ. 

ᐊᓃᐣ ᑫᑐᑕᒧᐘᐨ ᐊᓂᔑᓂᓂᐘᐠ ᐃᒪ ᑲᐅᐣᒌᐘᐨ ᑕᔒᑫᐏᓇᐣ ᑲᐑᒌᐏᑎᐘᐨ 

ᒋᐸᐸᒥᓯᐘᐨ? 

• ᐃᐍ ᐘᑲᐦᐃ ᓇᑲᒋᒋᑫᐏᐣ ᑮᓇᒋᑲᑌ ᐁᑮᓀᐣᒋᑲᑌᐠ ᐊᓂᔑᓂᓂᐘᐠ 

ᒋᓃᑲᓂᓑᑲᒧᐘᐨ. ᐃᑭᐍᓂᐘᐠ ᑲᔦ ᐊᓂᔑᓂᓂᐘᐠ ᐃᒪ ᑲᐅᐣᒋᑎᐯᐣᑕᑯᓯᐘᐨ 

ᑕᔒᑫᐏᓇᐣ ᑲᐑᒌᐤᑎᐘᐨ, ᐊᐣᑎᓀᑫ ᐱᑯ ᐁᔑᑲᐯᔑᐘᐨ ᐃᒪ ᐅᑖᑮᒥᐘ ᑲᔦᒪ 

ᐸᑲᐣ. 

• ᐊᔭᒥᐏᐣ ᐃᒪ ᐊᓂᔑᓂᓂ ᑕᔒᑫᐏᓂᐣᐠ ᑕᑮᓯᓭ ᒋᔒᐊᔭᒥᐨ ᑲᐃᔑ ᑮᔘᓇᓂᐘᐠ 

ᐃᒪ ᑕᔒᑫᐏᓂᐠ (ᑎᓅᑲᐣ, ᐊᓂᔑᓇᐯᒧᐏᐣ, ᐅᒪᓑᑮᑰᒨᐏᐣ, ᐊᓂᔑᓂᓃᒧᐏᐣ, 

ᑯᑕᑮᔭᐣ ᒦᓇ.), 

• ᑲᐃᔑᐯᔑᑯᑭᐣ ᑕᔒᑫᐏᓇᐣ ᑲᐑᒌᐏᑎᐘᐨ ᐅᑲᑐᑕᓇᐘ ᒪᒪᐤᐱᐏᓇᐣ ᒣᑿᐨ 

ᑐᒋᑲᑌᐠ ᐘᑲᐦᐃ ᓇᑲᒋᒋᑫᐏᐣ. 

o ᑭᒌᔭᐦᐊᐠ, ᑭᑫᐣᒋᑫᐏᐣ ᑲ ᐊᔭᐘᐨ, ᒦᓇ ᐅᓑᑲᑎᓴᐠ ᑕᑭᒌᓀᐣᑕᑯᐣ 

ᒋᑮᐸᑭᑎᓇᒧᐘᐨ ᐑᐣᑕᒪᑫᐏᓇᐣ ᒣᑿᐨ ᐅᐍ ᐱᒥᑐᒋᑲᑌᐠ. 

ᐊᓃᐣ ᑫᑐᑕᒧᐘᐨ ᐊᓂᔑᓂᓂᐘᐠ ᒦᓇ ᒥᓯᐍ ᐃᓂᓂᐘᐠ ᒋᑮᐸᐸᒥᓯᐘᐨ? 

ᐅᐣᑯᓂᑲᒦᐣᐠ ᐊᓂᔑᓂᓂᐘᐠ 

ᐊᑕᐘᐱᐢᑲᐟ ᐊᓂᔑᓂᓂᐘᐠ 

ᑲᓬᐢᑖᐠ ᐊᓂᔑᓂᓂᐘᐠ 

ᐃᐊᐸᒪᑑᐣᐠ ᐊᓂᔑᓂᓂᐘᐠ 

ᐲᑖᐯᐠ ᐊᓂᔑᓂᓂᐘᐠ 

ᑭᓅᑲᒥᐣᐠ ᐊᓂᔑᓂᓂᐘᐠ 

ᑲᔐᒋᐘᐣ ᐊᓂᔑᓂᓂᐘᐠ 

ᑭᓅᑲᒥᐣᐠ #58 ᐊᓂᔑᓂᓂᐘᐠ 

ᐑᑿᒋᐘᓂᐣᐠ ᐊᓂᔑᓂᓂᐘᐠ 

ᒥᓯᓈᐲ ᒪᓑᑮᑯᐠ ᐊᓂᔑᓂᓂᐘᐠ 

ᒨᐢ ᒪᓑᑮᑰᐠ ᐊᓂᔑᓂᓂᐘᐠ 

ᓀᓑᑲᐣᑕᑲ ᐊᓂᔑᓂᓂᐘᐠ 

ᓃᐱᓇᒥᐠ ᐊᓂᔑᓂᓂᐘᐠ 

ᐍᐱᑵ ᐊᓂᔑᓂᓂᐘᐠ 

ᐑᓇᐢᐠ ᐊᓂᔑᓂᓂᐘᐠ 



 

 

• ᑲᓇᓇᐣᑐᓑᑲᐘ ᐊᐍ ᑭᑕᔒᑫᐏᓂᐠ ᑲᐲᑕᒪᑫᐨ ᐃᒪ ᐘᑲᐦᐃ ᓇᑲᒋᒋᑫᐏᐣ 
ᐊᐲᑕᒪᑫᐠ ᒋᑮᐑᒋᐦᐃᐠ. 

ᐘᑲᐦᐃ ᓇᑲᒋᒋᑫᐏᐣ ᐃᒪ ᑲᐘᓇᐱᑲᐠ ᐲᐘᐱᑯᐣᐠ:

  


